ՏԵՂԵԿԱՆՔ

<<Հողերի նպատակային նշանակությունը փոխելու մասին>> ՀՀ կառավարության որոշման նախագծի հիմնավորում

	1.
	Անհրաժեշտություն

	
	  Հայաստանի Հանրապետության կառավարության 2011թ. հունվարի 20-ի թիվ 92-ն որոշմամբ հանձնարարվել է համապատասխան մարզպետներին մթնոլորտային վտանգավոր երևույթների վրա ակտիվ ներգործության համակարգի ստեղծման ծրագրով նախատեսված հակակարկտային գեներատորային համակարգերի տեղադրման նպատակով կատարել անհրաժեշտ հողհատկացումներ:

  Նկատի ունենալով այն հանգամանքը, որ  հակակարկտային գեներատորային կայանների տեղադրման համար առանձնացված հողամասերը գյուղատնտեսական նշանակության են, իսկ կայանների զբաղեցրած և սպասարկման համար տրամադրված հողամասերը պատկանում են հատուկ նշանակության հողամասերի կատեգորիային , այսինքն վերոնշյալ նպատակով հողամասի տրամադրումը առաջ է բերում նպատակային նշանակության փոփոխություն, հետևաբար ելնելով ՀՀ հողային օրենսգրքի 7-րդ հոդվածի պահանջների կատարումից  իրավական ակտի ընդունումը դառնում է անհրաժեշտություն:

	2.
	Ընթացիկ իրավիճակը և խնդիրներ

	
	 ՀՀ Արարատի մարզի Նոյակերտի համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման  չխեմա չունի:

Մթնոլորտային վտանգավոր երևույթների վրա ակտիվ ներգործման ուղղությամբ տարվող աշխատանքները դադարեցվել են 1992թ-ից` ֆինանսական միջոցների բացակայության պատճառով:

  Հակակարկտային ծառայության չգործելու պատճառով մարզի գյուղատնտեսությունը կրել է նյութական մեծ վնասներ: Բացի այդ կարկտահարման և դրան հաջորդող հորդառատ անձրևների հետևանքով հողերը ենթարկվում են էռոզիայի:

<<Հայաստանի Հանրապետության Արարատի մարզի Նոյակերտ գյուղական համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>>  N 30 որոշմամբ  սահմանված կարգով:
Առկա են համայնքի ավագանու որոշումը` /հողի օգտագործման ժամանակավոր սխեմային հավանություն տալու մասին/, 1:5000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	   Հակակարկտային համակարգի ձևավորումը իր դրական ազդեցությունը կունենա գյուղատնտեսության ոլորտում տնտեսվարող սուբյեկտների վրա և էապես կխթանի գյուղմթերքների տնտեսական աճին:

	4.
	Կարգավորման նպատակը և բնույթը

	
	Համակարգի ձևավորման նպատակն է երկրում եզակի և ռազմավարական մեծ նշանակություն ունեցող մթնոլորտային երևույթների վրա ակտիվ ներգործության ծառայության լիարժեք վերականգնումը:

	5   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Արարատի մարզպետարան, Նոյակերտ համայնքի ղեկավար, ՀՀ արտակարգ իրավիճակների նախարարություն, ՀՀ գյուղատնտեսության նախարարություն, ՀՀ բնապահպանության նախարարություն, ՀՀ կառավարությանն առընթեր անշարժ գույքի կադաստրի պետական կոմիտե

	6.
	Ակնկալվող արդյունքը

	
	Հակակարտային գեներատորային կայանների տեղադրումը կնպաստի համայնքներում գյուղատնտեսության հետագա զարգացմանը, արդյունավետությանը և մրցակցության  բարձրացմանը: Կնպաստի գյուղում սոցիալական լարվածության թուլացմանը, կհանդիսանա աղքատության հաղթահարման  լավագույն միջոց:

	7.
	Այլ տեղեկություններ (եթե այդպիսիք առկա են) - չկան


